AUTA D'O DÍA 28 DE MAYO D'A COMISIÓN ORGANIZADERA D'O II CONGRESO DE L'ARAGONÉS. BIESCAS

1. Asisten:

Rubén Ramos (Nogará)

Chusé Antón Santamaría (Rolde)

Juan José Segura

Francho Nagore (IEA)

Marta Lahoz (LFA)

Luisa Sánchez (Calibo)

Montse Sanagustín (Calibo)

Chabier Miguel Casbas (Calibo)

Arturo García (Ligallo)

Chabier García (Espelungué)

Chusé Aragüés (Estrela)

José Lera

Fernando Romanos (Parola)

Oscar Latas (Consello)

Mª Pilar Benítez

Francho Beltrán (Ligallo)

Isabela Coto (Purnas)

Loís Chabier Tejada (Purnas)

Chabier Lozano (Fendo Traña)

Manuel Castán

Francho Rodés (O Caxico)

Chusé Inazio Nabarro (Consello)

Fernando Sánchez (Nogará)

Carmen Ruiz (Boira)

Antón Esquirolea (Boira)

2. Leutura y aprebazión de l'auta anterior.

3. Se define quí forma parti d'a Comisión Organizadera con y sin dreito a boto (beyer Documento Alchunto nº 1). Antimás s'apreba reduzir a cuatro o numero de bocals y as collas de treballo. Queda d'a siguién traza:


-Rubén Ramos (prensa y espardidura). D'el dependerá o treballo de Dani con as firmas, y Juanjo con as suyas autibidaz con o mundo educatibo


-Chusé Aragüés (instituzions)


-Francho Nagore (internazional)


-Chabi Lozano (patrimonials). D'el dependerá F. Romanos con o que ye fendo con as comarcas y Natalia López con as autibidaz ta dar-nos a conoxer con os fabladors patrimonials.


A resta de chen, fueras de os cuatro cargos, tamién abrán d'estar en beluna d'as collas.

4. Ordinazions de l'AA: S'apreban os doze primers articlos d'as ordinazions, si bien queda pendién a redazión d'un articlo 7.2 (u 8) que concrete u ixample l'articlo 7. Os articlos aprebaus pueden beyer-se en o Documento Alchunto nº 2.

5. Calandarizazion d'as siguiens reunions:

Se fixan as reunions d'a Comisión dica febrero de 2006, manimenos encara no se fixa una calendata ta o Segundo Congreso. As reunions prebistas dica o momento son as siguiens:

Lo Grau, domingo 19 de chunio a las 10:00

Ayerbe, 9 de chulio, 10:00

Ansó, 17 de setiembre a las 10:30

Un lugar d'a Baxa Ribagorza encara por determinar, 22 d'otubre, 10:30

A Buerda, 19 de nobiembre, 10:30

Monzón, abiento, 10:00

Sietemo, chinero, 10:00

Agüero, febrero, 10:00

6. Breu repaso d'a faina desembolica por as diferens arias de treballo.


6.1. Tresorería: 


F. Beltrán esplica a situazión finanziera de Chuntos (tenemos 300 euros) y presenta un borrador de presupuestos y plan de finaziazión ta o II Congreso. Manimenos se discutirá en Chunta Direutiba antis d'a siguién reunión de Lo Grau. Beltrán tamién informa que o pre d'o rechistro d'o nombre de l'AA ye estau muito más alto que no nos pensábanos en primeras. 


Montse Sanagustín se fica en a colla de tresorería.


R. Ramos nimbiará una noteta informatiba a os firmans d'o manifiesto ta meter-les a o día d'os abanzes d'a reunión y ta demandar-les colaborazión economica.


6.2. Internazional:


F. Nagore informa d'o refirme de CEHIMO y que ha charrau con FEACU (que arrocla a bellas 120 asoziazions).


6.3. Prensa y espardidura.


R. Ramos informa d'o que ha iu salindo en prensa.


Informa, asinasmesmo, d'a zita con o Chustizia d'Aragón que se ferá o miércols 1 de chunio a las 6 d'a tardi.


Ch. Lozano demanda a Rubén que se chestione un articlo en o Diario del Alto Aragón.


Juan José Segura demanda aduya ta saber qué personas d'os departamentos de lengua y literatura d'os institutos refirman o manifiesto.


6.4. Patrimonials.


Ch. Lozano proposa de fer una zena intercomarcal de fabladors patrimonials y sobrebenitos. A primera podría estar en chulio en Tella. Tamién ba a mirar d'aconseguir repercusión d'as nuestras autibidaz en Radio Sobrarbe.


Fernando Romanos informa d'a carta nimbiada a las comarcas demandando-les reunions.


6.5. Instituzions


Ch. Aragüés informa que s'ha demandau una reunión con o presidén d'a D.Ch.A.


Aragüés leye una carta de D. González con bellas dudas que tiene sobre a pachina web. Rubén Ramos informará a Dani d'os alcuerdos presos a o respeutibe, en pender agora íste d'a colla de prensa y espardidura.

7. Rogarias y preguntas.


Chusé Antón Santamaría demanda que i aiga presenzia de Chuntos en a Feria d'o Libro de Zaragoza.


Francho Rodés informa d'os campamentos ta mesaches y mesachas d'entre 16-20 años que ba a fer a comarca de l'Alto Galligo. I hai 12 plazas.


Fernando Romanos informa d'a presentazión d'o bocabulario de Baixo Peñas que se ferá en Zaragoza o día 9 de chunio en a Biblioteca d'Aragón. Se i replegarán firmas ta o manifiesto.


Tamién se replegarán firmas en Expoforga.

Documento Alchunto nº 1
1. MIEMBROS D'A COMISIÓN CON DREITO A BOTO

	ASOZIAZIÓN (u LUGAR)
	REPRESENTÁN

	ROLDE O CAXICO
	Francho Rodés

	CALIBO
	Montse Sanagustín

	BOIRA
	Carmen Ruiz

	FENDO TRAÑA
	Chabier Lozano

	ESPELUNGUÉ
	Chabier Garzía

	ESTRELA
	Chusé Aragüés

	(ECHO)
	Pepe Lera

	PURNAS
	Lois Chabier Tejada

	REA
	Chusé Antón Santamaría

	CFA
	Chusé Inazio Nabarro

	CFA
	Óscar Latas

	IAE
	Francho Nagore

	NOGARÁ
	Fernando Sánchez

	NOGARÁ
	Ruben Ramos

	LFA
	Francho Beltrán

	LFA
	Feliziano Martínez

	(CHISTAU)
	Roberto Serrano

	(BENÁS)
	Manuel Castán

	A GORGOCHA
	Mª José Pérez

	CREABA
	Armando Bueno

	(PANTICOSA)
	Juan José Guillén Calvo

	PAROLA
	Fernando Romanos

	CUA
	Daniel González


2. MIEMBROS SIN DREITO A BOTO:

	Pilar Benítez*

	Natalia López

	Juan José Segura

	Zésar Biec

	Marta Lahoz

	Arturo García

	Ana Tena Pui


*Pilar Benítez podrá botar por a Bal d'Ansó si no asiste A Gorgocha.

Documento Alchunto nº 2

ORDINAZIONS DE L'ACADEMIA DE L'ARAGONÉS

CAPÍTOL 1

 DENOMINAZIÓN, FINS, AMBITO, ADREZA

Articlo1.

L'Academia de l'Aragonés, creyada por o II Congreso de l´Aragonés, ye una instituzión zientifica que tiene como ocheto o estudio, a ilustrazión y a promozión d´a luenga aragonesa, d'a cuala ye autoridat de refenzia.

Articlo 2.

Son finalidaz de l´Academia de l´Aragonés:

1. Imbestigar y formular a norma de l'aragonés en os libels fonico-ortografico, gramatical y lesico-semantico.

2. Imbentariar y autualizar o suyo lesico.

3. Fixar a suya toponimia y onomastica.

4. Estudiar todas as suyas manifestazions orals y escritas, tanto autuals como istoricas.

5. Defender y promober l´aragonés en todas as suyas modalidaz, asinas como cusirar o rispeto d´os dreitos lingüisticos indibiduals y coleutibos.

6. Beilar por o fundo documental escrito y oral y bibliografico de l'aragonés, asinas como por o suyo archibo correspondién.

Articlo 3.

A luenga propia de l´Academia de l´Aragonés ye l´aragonés.

Articlo 4.

L´adreza sozial de l´Academia de l´Aragonés ye en Uesca, sin perchudizio de que pueda tener atras siedes territorials u fer reunions en atros lugars.

CAPÍTOL 2

ORGANIZAZIÓN Y MIEMBROS

Articlo 5.

L´Academia de l´Aragonés ye compuesta de un numero masimo de [30] academicos de pleno dreito, y un numero indeterminau de academicos correspondiens y d´onor.

Articlo 6.

Os academicos no perziben garra retribuzión, ni por estar-ne, ni por os cargos que tienen en l´Academia de l´Aragonés, fueras d´os gastos que podesen tener en cumplimiento d´as suyas fainas, que se regularán en o Reglamento Interno.

Os academicos de numero.

Articlo 7.

Os academicos de pleno dreito son os que, trigaus d'entre as prersonas que cumplen os requisitos en un Pleno Estraordinario por mayoría de dos terzios, tienen toz os dreitos y obligazions prebistos en istas ordinazions: ocupar cualsiquier cargo de l´Academia de l´Aragonés, dreito y deber d´asistir a os Plenos y partizipar en as botazions reglamentarias, partizipar en as fainas de l´Academia, asinas como los dreitos y obligazions que figuren en o Reglamento Interno.

Articlo 8.

Se pierde a condizión d´academico numerario:

1. Por defunzión.

2. Por pasar a estar academico d´onor.

3. Por a perda manifiesta d´as capazidaz mentals (definitiba y zertificada por un chuez).

4. Por renunzia personal.

5. Por aber estau feito fuera en aber atacau de mala fe, publicamén, contina y demostrable, os prinzipios de l´Academia de l´Aragonés. A iniziatiba bendrá d´a unanimidat d´o Consello de Gubierno, y abrá de tener o refirme de dos terzios d´un Pleno Estraordinario.

6. Por o incumplimiento d'as suyas funzions seguntes bienen replegadas en o Reglamento Interno.

Os academicos d´onor.

Articlo 9.

Son academicos d´onor as personas que o Pleno, por mayoría cualificada, aprebe que merexen estar-ne, por os suyos serbizios a l´Academia de l´Aragonés u a la luenga aragonesa.

Articlo 10.

Se pierde a condizión d´academico d´onor:

1. Por renunzia personal.

2. Por aber estau feito fuera en aber atacau de mala fe, publicamén, contina y demostrable, os prinzipios de l´Academia de l´Aragonés. A iniziatiba bendrá d´a unanimidat d´o Consello de Gubierno, y abrá de tener o refirme de dos terzios d´un Pleno Estraordinario.

Os Academicos correspondiens.

Articlo 11.

Son academicos correspondiens aquellas personas nombradas por o Pleno por mayoría cualificada, ta colaborar en as fainas de l´Academia de l´Aragonés, encuadradas en una Colla de Treballo. A suya figura ye d´alcanze temporal, encara que renobable. O periodo y os ochetibos d´o nombramiento s´espezificarán en un achuste entre l´Academia de l´Aragonés y l´academico correspondién. 

Articlo 12.

Se pierde a condizión d´academico correspondién:

1. Por rematar l´alcanze temporal d´o treballo ta o cual se le nombró, u por incumplimiento de l'achuste.

2. Por defunzión.

3. Por pasar a estar academico d´onor u de pleno dreito.

4. Por renunzia personal.

